
 
 

KA ADLAW SA 
PAG-AMPO 
  

Giya sa Pangulo: Balik sa Halaran 
 

Maayong pag-abot sa Napulo ka Adlaw sa Pag-ampo 2023! Kami nagatuo nga ang pag-ampo mao ang nahimugsoan sa pagpabuhi. Ang 
Dios nagbuhat og daghang mga milagro sa nangaging katuigan sigon nga dungan kita nga nangita Kaniya diha sa pag-ampo ug pagpuasa. 
Ang Balaang Espiritu nagdala og mga pagdani, nabag-o nga hilig sa pagwali, nabuhi nga mga simbahan, ug naalim nga mga relasyon. 

Nagtawag ba kanimo ang tingog sa Dios alang sa pagpabuhi? Ang Bibli puno sa mga saad alang kanimo: 

“Ug unya magpaubos sa ilang kaugalingon ang katawhan nga akong gipili, mag-ampo, modangop kanako, ug mobiya sa ilang daotang mga 
binuhatan, mamati ako sa langit ug pasayloon ko ang ilang sala, ug unya panalanginan ko pag-usab ang ilang yuta.” (2 Cronicas 7:14). 

“Kon kinasingkasing kamo nga modangop kanako, tabangan ko kamo” (Jeremias 29:13). 

“Apan si bisan kinsa nga modangop sa Ginoo maluwas sa silot nga magaabot.” (Joel 2:32). 

“Duol kamo sa Dios, ug ang Dios moduol kaninyo.” (Santiago 4:8). 

“Nagatindog ako sa pultahan ug nagatuktok. Kon adunay makadungog sa akong pagtawag ug mopadayon kanako sa iyang balay, mosulod 
ako, ug mag-uban kami sa pagpangaon” (Pinadayag 3:20). 

Bisan asa ikaw sa kinabuhi karon, ang Dios mas duol kaysa imong gihunahuna. Siya gusto nga magbobo sa Iyang mga panalangin sa imong 
panimalay, sa imong iglesia, sa imong kumunidad, ug sa imong kalibutan. Ubani kamano karon sa pagtubag sa tawag sa pagbalik ngadto sa 
halaran! 
 

Katibuokan nga mga Butang alang sa Napulo ka Adlaw sa Pag-ampo  
 
Mga Giya sa Inadlaw nga Pag-ampo 
Kami nagsangkap og usa ka giya sa pag-ampo alang sa matag usa sa napulo ka mga adlaw. Ang matag giya nagalangkob og usa ka 
bersikulo sa Biblia, debosyonal nga pagbasa, mga teksto sa Biblia nga pagaampoan, mga sugyot sa pag-ampo. Among girekomendar nga 
imong kopyahon ang mga inadlaw nga giya aron ang matag partisipante makabaton og usa atol sa panahon sa pag-ampo. 

Ang mga iglesia palibot sa kalibutan mohiusa diha sa pag-ampo alang sa topiko kada adlaw. Ubani sila diha sa pag-ampo pinasikad sa mga 
bersikulo ug mga pangalyupo, apan ayaw batia nga kinahanglan dalidalion nimo ang tibuok listahan sa mga gisugyot nga pag-ampo. 
Mahimo nimong bahin-bahinon ang simbahan ngadto sa ginagmayng pundok ug ang matag pundok mag-ampo og usa ka bahin sa inyong 
mga hangyo sa pag-ampo. 

Gilakip usab namo ang usa ka dukomento nga gitawag og Mga Hangyo sa Pag-ampo sa Tibuok Kalibutan nga Iglesia. Kini mahinungdanon sa 
pag-ampo sa hiniusa alang sa atong panimalay sa iglesia sa tibuok kalibutan, apan tingali gusto ka maggugol og dugang panahon sa pag-
ampo alang sa mga lokal nga mga panginahanglan kon ang imong pundok nagalangkob og mga bisita gikan sa kumunidad. Pag-ampo 
mahitungod unsaon nga ikaw makaabi-abi og mga bisita sa labing maayo ug ipabati kanila nga kabahin sila sa imong grupo. 

Mga Gisugyot nga Panahon alang sa Matag Sesyon sa Pag-ampo  
Himoa nga semple ang inyong panahon sa pag-ampo aron ang grupo makapukos sa pag-ampo. Unsa ka dugay ikaw maggugol og panahon 
sa matag yugto nagdepende lang. Ang mosunod nga giya usa lang ka sugyot: 

Pag-abi-abi ug introduksyon: 2 – 5 minutos  
Basaha ang debosyonal (sa inadlaw nga giya sa pag-ampo): 5 minutos  
Pag-ampo pinasikad sa mga bersikulo diha “Pag-ampo sa Pulong sa Dios” (sa inadlaw nga giya sa pag-ampo): 10 – 15 minutos 
Pag-ampo mahitungod sa mga butang diha sa “Dugang nga mga Hangyo sa Pag-ampo” (sa inadlaw nga giya sa pag-ampo): 20 – 
30 minutos 
Pag-awit ug Pagdayeg: 5 – 10 minutos 
 
Pag-ampo alang sa Uban 

 Dasiga ang matag tawo sa pag-ampo sa walay puas alang sa lima ngadto sa pito ka mga tawo nga ang Dios nagbutang sa ilang kinabuhi. 

Tingali sila mga parente, mga higala, katrabaho, mga silingan, o mga yano nga kahimamat. Dasiga sila sa pagpangayo sa Balaang Espiritu 
alang sa giya sa pagpili niini nga mga pangalan ug sa pagduol niining mga tawhana atol sa napulo ka adlaw. Pwede sab nimo sila hatagan og 
mga kard o mga papel diin ilista sa mga tawo ang mga pangalan nga ilang pagaampoan. 

Mga Serbisyo sa Sabado Atol sa Napulo ka Adlaw sa Pag-ampo 
Paghimo og pinasahi nga pokos sa pag-ampo ug pagpahat og mga testimonyas sa natubag nga pag-ampo atol sa mga serbisyo sa simbahan 
sa duroha ka Sabado. Magmamugnaon—adunay daghang paagi sa pagpahat sa panimalay nga iglesia unsay nagkahitabo atol sa inadlaw 
nga mga tigum sa pag-ampo. 

Kataposang Sabado sa Pagsaulog 
Ang kataposang Sabado kinahanglan disenyohon ingon nga usa ka panahon sa dakung pagmaya sa tanan nga gibuhat sa Dios sa tibuok 
napulo ka adlaw. Paggahin og daghang panahon alang sa mga testimonyas sa pag-ampo nga natubag, panudlo sa biblia/wali mahitungod 
sa pag-ampo, ug pag-awit. Giyahi ang katilingban sa usa ka panahon sa pag-ampo aron kadtong wala makatambong sa inadlaw nga mga 
tigum makasinati sa pagmaya sa pag-ampo uban sa kadaghanan. Palihog tan-aw ang Pagsaulog sa Sabado nga tartados alang sa dugang 
nga mga alinghuna. 

Sunod-nga-Buhaton sa Napulo ka Adlaw sa Pag-ampo 
Pag-ampo mahitungod kon nganong gusto sa Dios ang imong iglesia/grupo magpadayon unsay Iyang gisugdan atol sa Napulo ka Adlaw sa 
Pag-ampo. Tingali ikaw magpadayon og usa ka senimana nga sesyon sa pag-ampo. O tingali gusto sa Dios nga ikaw magsugod og usa ka 
bag-ong ministeryo diha sa imong simbahan o usa ka pag-abot sa imong kumunidad. Ablihi imong hunahuna ug sunod bisan asa ang Dios 
maggiya. Makasiguro ka nga matingala samtang ikaw magalakaw uban Niya. Ang dukomento nga gitawag og Hagit sa Paglakaw maoy puno 
sa mga ideya alang sa pagserbisyo. 

Mga Testimonyas 
Palihog ipahat ang mga sugilanon kon giunsa sa Dios paglihok pinaagi sa Napulo ka Adlaw sa Pag-ampo! Ang imong mga sugilanon 
mamahimong usa ka padasig ngadto sa kadaghanan. Ang mga testimonyas mahimong ipasa online sa www.tendaysofprayer.org.  
 

Hiniusang mga Punto sa Pag-ampo  
 
Uyoni sa Hiniusa 
Sa dihang adunay nagaampo og hangyo ngadto sa Dios, siguroha ang pipilang uban nagaampo alang nianang susama nga nga hangyo ug 
uyoni sa hiniusa—kini gamhanan kaayo! Ayaw hunahunaa nga tungod kay ang usa ka tawo nag-ampo na mahitungod sa hangyo, dili na 
kinahanglan ang uban. “Ug buot ko nga mahibaloan ninyo nga kon ang duha kaninyo dinhi sa kalibotan magkauyon bahin sa bisan unsa nga 
inyong pangayoon pinaagi sa pag-ampo, buhaton kana alang kaninyo sa akong Amahan sa langit” (Mateo 18:19). Daw unsa ka makapadasig 
kini nga igapatuboy diha sa pag-ampo! 

Pag-ampo sa mga Saad sa Dios 
Dasiga ang grupo sa pag-angkon sa mga saad sa Dios samtang sila nagaampo. Sayon kaayo sa pagtutok sa atong mga problema. Apan sa 
dihang angkonon nato ang mga saad sa Dios, kita nagapauswag sa atong pagtoo ug nagpahinumdum sa atong kaugalingon nga walay 
imposibli sa Dios. Ang mga saad nagatabang kanato sa dili pagtutok sa atong mga kaluyahon ug mga kalisud ug magtutok kang Jesus. Kay 
ang matag kaluyahon ug matag pakigbisog, kita makakaplag of mga saad sa Biblia nga maangkon. Dasiga ang katawhan sa pagpangita 
alang sa dugang nga mga saad ug isulat kini aron sila makaangkon niini sa umalabot. 

Puasa 
Dapita kadtong mikuyog kanimo sa Napulo ka Adlaw sa Pag-ampo sa pag-isip og pipila ka matang sa puasa, sama sa puasa gikan sa 
telebisyon, sekular nga musika, salida, Internet, mga tam-is nga pagkaon, o uban pang matang sa pagkaon nga lisud matunaw. Gamita ang 
sobra nga panahon sa pag-ampo ug tun-i ang Biblia, nagahangyo sa Dios sa pagtabang kanimo ug sa imong katilingban sa pagpabilin og 
dugang sa bug-os diha kang Cristo. Pinaagi sa pagsagop og usa ka yano nga pagkaon, kita nagatugot sa atong mga alimpatakan nga 
mamahimong mas madinawaton ngadto sa tingog sa Balaang Espiritu. 

Balaang Espiritu  

 Siguroha ang pagpangayo sa Balaang Espiritu sa pagpakita kanimo unsay iampo alang sa kinabuhi sa usa ka tawo o diha usa ka tino nga 

sitwasyon. Ang Biblia nagaasoy kanato nga wala kita mahibalo unsay iampo ug nga ang Balaang Espiritu mao ang nagahimog pagpataliwala 
alang kanato. 

“Kinahanglan kita dili lamang mag-ampo diha sa ngalan ni Cristo, kondili pinaagi sa inspirasyon sa Balaang Espiritu. Kini nagasaysay unsa 
buot ipasabot sa dihang kini giingon nga ang Espiritu ‘nagahimog pagpataliwala alang kanato, uban ang mga pag-agulo nga dili masaysay’ 
(Roma 8:26). Ang maong pag-ampo gikahimut-an sa Dios nga pagatubagon. Sa dihang uban sa pagkamaikagon ug kalagiting kita 
nagaginhawa og usa ka pag-ampo diha sa ngalan ni Cristo, may naa niana nga labing kalagiting nga usa ka panumpa gikan sa Dios nga Siya 
hapit na motubag sa atong pag-ampo ‘hilabihan ka dagaya labaw sa tanan nga atong gipangayo o gihunahuna’ (Efeso 3:20)” (Christ’s Object 
Lessons, p. 147, pagpahimug-at gidugang). 

Pag-journal 
Ang pagtipig og usa ka journal sa pag-ampo atol sa Napulo ka Adlaw sa Pag-ampo makatabang sa mga partisipante sa paghakgum-sa-sulod 
sa tema sa inadlaw nga pag-ampo, sa paghimo og lig-on nga mga pasalig sa Dios, ug sa pag-ila sa Iyang mga panalangin. Ang pagsulat sa 
atong mga pag-ampo ug paglista og talaan sa mga tubag sa Dios maoy usa ka namatud-an nga agianan ngadto sa pagpadasig. 

Kon gusto nimo, pwede ka makahatag og panahon atol sa tigum nga pag-ampo alang sa katawhan sa pagsulat sa ilang mga tubag ngadto sa 
Dios diha sa pribado nga mg journal sa pag-ampo. O pwede sab ka makahimog journal sa mga hangyo ug mga tubag sa pag-ampo alang sa 
grupo—pwede sa notbok, pwede sa dakung poster, o online. Makahinam kini ug makapalig-ong sa pagtoo ang pagbalik-tan-aw ug pagtan-
aw giunsa sa Dios pagtubag ang mga pag-ampo! 

Pagtahud 
Dasiga ug paghimog panig-ingnan sa usa ka matinahurong kinaiya. Kita nagdangarang sa lawak sa trono sa Hari sa uniberso. Dili nato 
yagayagaan kini nga panahon sa pag-ampo pinaagi sa atong mga yagayaga ug manerismo. Pero, dili kini kinahanglanon nga ang matag usa 
magluhod hangtud mahuman. Gusto nimo nga makomportable ang katawhan sulod sa usa ka oras, nan awhaga ang matag usa sa 
pagluhod o paglingkod o pagtindog sigon ang Dios mangulo ug sigon nga sila komportable. 

Mga Hugpulong sa Pag-ampo 
Ang mga pag-ampog kinahanglan mubo ug diretso sa punto. Kini nagahatag sa uban og higayon sa pag-ampo usab. Sulayi nga limitahan 
ang inyong mga pag-ampo ngadto sa pipila lang ka mga hugpulong. Ang matag tawo makaampo sa makadaghang higayon. Ang hamubo 
nga mga hugpulong sa pag-ampo makapaikag sa panahon sa pag-ampo ug nagatugot sa Balaang Espiritu sa pagdikta sa grupo unsaon sa 
pag-ampo. Wala ikaw manginahanglan sa pag-abli ug sa pagsirado sa matag mubo nga hugpulong sa pag-ampo sa mga pulongan sama sa 
“Minahal nga Dios” ug “Amen.” Kini usa ka sumpay-sumpay nga pakigsulti sa Dios. 

Kahilum 
Ingon nga usa ka pangulo, ayaw dominahi ang panahon sa pag-ampo. Ang kalab-uton mao nga ang uban usab makaampo. Ang mga 
panahon sa kahilum kahibulongan, sigon nga kini nagahatag sa Dios og panahon sa pagsulti sa atong mga kasingkasing. Tugoti ang Balaang 
Espiritu sa pagbuhat ug sa paghatag sa matag usa og panahon sa pag-ampo. 

Pag-awit 
Mga awit sa pundok, gisagol butnga sa mga pag-ampo, nagadugang og kaanyag sa tigum sa pag-ampo. Mga gisugyot nga awit gilista sa 
tumoy sa matag papel sa tema. Ayaw batia nga nanginahanglan ka nga gamiton tanang kanta—kini lamang mga sinugyot. Ang pag-awit 
usab maoy usa ka maayong paagi sa pag-ambak gikan sa usa ka pag-ampo ngadto sa laing sesyon. 

Pagkuha og mga Hangyo sa Pag-ampo 
Ayaw pangayo og mga hangyo sa pag-ampo gikan sa grupo. Hinoon, sultihi ang katawhan sa pag-ampo sa ilang mga hangyo ug awhaga 
ang uban sa pag-uban sa kauyonan ug pag-ampo alang niadto nga mga hangyo. Ania kon ngano: ang panahon! Mahitungod sa mga hangyo 
kini mokoha og dakung panahon. Si Satanas ganahan kon siya makahimo kanato sa pagsulti-sulti mahitungod sa problema inay sa pag-
ampo mahitungod sa problema. Ang mga sakop sa grupo kasagaran mosugod sa pagtambag ug pagsugyot og mga sulbad. Ang gahum 
gikan sa Dios! Ang dugang kita nga mag-ampo, ang dugang ang Iyang gahum mabuhian. 

Imong Inadlaw nga Panahon 
Importante kaayo kini! Siguroha nga ikaw ingon nga usa ka pangulo nagagugol og panahon adlaw-adlaw sa tiilan ni Jesus, nakigsulti Kaniya 
ug nagabasa sa Iyang Pulong. Kon unahon nimo ang Dios sa imong kinabuhi, kini moabli og usa ka matahum nga kasinatian alang kanimo. 

 “Gikan sa tinagong dapit sa pag-ampo migula ang gahum nga nagpatay-og sa kalibutan diha sa Dakung Repormasyon. Didto, uban sa 

balaang kakalmado, ang mga sulogoon sa Ginoo nagtunob sa ilang mga till ibabaw sa bato sa Iyang mga saad” The Great Controversy, p. 210). 
Sa dihang ang usa ka pangulo nagaampo, ang Dios nagalihok ibabaw sa mga kasingkasing! 


